
Sabato 18 aprile 2015, alle ore 15.00, presso Casa Rinaldi Uarnèl a San Lorenzo di Sedegliano (Via Zorutti, n. 1) si terrà l’inaugurazione della mostra “Lettere dal fronte” di Arturo Barbui. L’evento, organizzato dall’Amministrazione comunale di Sedegliano, rientra all’interno del ricco programma delle iniziative, realizzate durante tutto l’anno corrente, per celebrare il Centenario della Prima Guerra Mondiale. In particolare, dopo la presentazione del Calendario Comunale “La Grande Storie e je passade ancje di ca…”, realizzato in sinergia con l’Istituto Comprensivo di Sedegliano, adesso, avvalendosi delle testimonianze raccolte e della memoria storica che le lettere postali racchiudono, si cercherà, attraverso la mostra di Arturo Barbui, di dare ancora voce alla Prima Guerra Mondiale. 
Nato in Svizzera il 2 febbraio del 1964, Barbui vive con la propria famiglia a San Giorgio della Richinvelda dove svolge la professione di geometra libero professionista. La passione per la filatelia lo porta, fin dall’età di nove anni, a collezionare francobolli provenienti da tutto il mondo per poi dedicarsi soprattutto a quelli italiani. All’età di quattordici anni si iscrive al Circolo Filatelico di Spilimbergo e inizia a collezionare tutti i francobolli della Repubblica Italiana, della Repubblica di San Marino e della Svizzera. Man mano che il tempo passa questa passione si perfeziona sempre di più tanto da indurlo a realizzare collezioni a tema come “La fauna avicola europea”, “Lo sport”, “I Treni” e “L’Unità d’Italia”.
Dopo il 1990 Barbui ha rivolto particolare attenzione non solo alla Filatelia, intesa come collezione di francobolli, ma anche alla Storia Postale legata all’“Unità d’Italia”: un percorso cronologico alla scoperta degli avvenimenti che, partendo dai moti risorgimentali, attraverso le guerre d’Indipendenza, hanno portato all’unificazione del Regno d’Italia e all’annessione di Roma capitale nel 1870. Attualmente Barbui sta lavorando alla composizione di una collezione tematica di storia postale relativa agli annulli postali del Regno d’Italia effettuati sui vagoni postali dei treni (i cosiddetti annulli “ambulanti”).
La mostra “Lettere dal fronte”, visitabile a San Lorenzo, è una raccolta di documenti di posta militare relativi alla Prima Guerra Mondiale: lettere e cartoline postali in franchigia nelle quali i soldati, direttamente dalla zona di guerra, raccontano episodi di vita quotidiana al fronte. Dai loro scritti si possono cogliere soprattutto le loro emozioni, i sentimenti e le considerazioni per questo conflitto vissuto da loro in prima linea. Tra i documenti esposti sono state inserite delle fotografie e carte geografiche, per meglio descrivere e rappresentare quello che è stato definito il teatro della Prima Guerra Mondiale. 
La mostra sarà completata dall’esposizione di materiale bellico del periodo, gentilmente concesso dall’appassionato di storia, artigliere alpino Mattia Uboldi. Uboldi prenderà parte all’inaugurazione e si presterà a spiegazioni di quanto esposto.

Dato che uno degli scopi della mostra è quello di avvicinare e motivare soprattutto i giovani a conoscere la storia italiana, l’Amministrazione Comunale di Sedegliano auspica che le scolaresche presenti sul territorio comunale e regionale, interessate al periodo storico in oggetto, colgano l’occasione per visitare la mostra, che rimarrà aperta fino a sabato 16 maggio nelle giornate di mercoledì, venerdì e sabato dalle ore 9.00 alle ore 12.00. La mostra rimarrà chiusa sabato 25 aprile e venerdì 1 maggio.
Entrata libera.

Per avere ulteriori informazioni o per programmare delle visite si può contattare l’operatrice dello Sportello intercomunale per la lingua friulana, presso la sede di Casa Rinaldi Uarnèl, nelle giornate di mercoledì e venerdì 9.00-12.00, al numero 0432/821613 oppure inviare una email all’indirizzo l482sportello@libero.it, specificando la giornata desiderata e un recapito per essere contattati. 

Sabide ai 18 di Avrîl dal 2015, aes 3 dopomisdì, li di Cjase Rinaldi Uarnèl a San Lurinç di Sedean (Vie Zorut, n. 1) e vignarà fate la scree de mostre “Lettere dal fronte” di Arturo Barbui. L’event, inmaneât de Aministrazion comunâl di Sedean, al fâs part di un program une vore siôr di iniziativis, metudis adun in dute la Regjon dilunc dut chest an, par celebrâ i 100 agns de nassite de Prime Vuere Mondiâl. In particolâr, daspò de presentazion dal Lunari comunâl “La Grande Storie e je passade ancje di ca…”, metût dongje in sinergjie cul Istitût Comprensîf di Sedean, cumò, in gracie des testemoneancis racueltis e de memorie storiche che lis letaris postâl a tegnin dentri, si cirarà, par mieç de mostre di Arturo Barbui, di dâ ancjemò vôs ae Prime Vuere Mondiâl. 

Nassût in Svuizare ai 2 di Fevrâr dal 1964, Barbui al vîf cu la sô famee a San Zorç da la Richinvelde indulà che al lavore tant che perît libar professionist. La passion pe filatelie lu puarte, fintremai de etât di nûf agns, a colezionâ boi di dut il mont par dedicâsi daspò soredut a chei talians. A cutuardis agns si iscrîf al Circul Filatelic di Spilimberc e al scomence a colezionâ ducj i boi de Republiche Taliana, de Republiche di San Marin e de Svuizare. Cul lâ dal timp cheste passion si rafine simpri di plui tant di sbruntâlu a meti dongje colezions tematichis come “La fauna avicola europea”, “Lo sport”, “I Treni” e “L’inità d’Italia”.
Dopo dal 1990 Barbui al à indreçât particolâr atenzion no dome ae Filatelie, tal sô significât di colezion di boi, ma ancje ae Storie de Pueste leade ae “Unitât di Italie”: un percors cronologjic ae scuvierte dai acjadiments che, scomençant dai mots dal Risorziment, passant pes vueris di Indipendence, a àn puartât ae unificazion dal Ream di Italie e ae anession di Rome capitâl tal 1870. In dì di vuê Barbui al sta lavorant ae realizazion di une colezion che e à par teme la storie postâl relative ai timbris par invalidâ la pueste dal Ream di Italie che a vignivin fats sui vagons postâi dai trens (clamâts timbris par invalidâ “che si spostin”).
La mostre “Lettere dal fronte”, che si pues viodi a San Lurinç, e je une racuelte di documents di pueste militâr de Prime Vuere Mondiâl: letaris e cartulinis postâls francjis indulà che i soldâts, de aree di vuere, a contin i fats che a sucedevin ogni dì al front. Dai lôr scrits si puedin capî soredut lis lôr emozions, i sintiments e lis considerazions par chest conflit vivût in prime linie. Jenfri i documents in esposizion a son stadis metudis fotografiis e cjartis gjeografichis par descrivi miôr e par rapresentâ chel che al è stât clamât il teatri de Prime Vuere Mondiâl. 

La mostre e sarà completade cu la esposizion di materiâl belic dal timp, concedût zentilmentri dal passionât di storie, artilîr alpin Mattia Uboldi. Uboldi al cjaparà part ae scree e al sarà pront a dânus spiegazions di ce che al è in mostre.
  Viodût che un dai fins de mostre al è chel di svicinâ e motivâ, soredut i zovins, a cognossi la storie taliane, la Aministrazion Comunâl di Sedean e auspiche che lis scuelis che si cjatin tal teritori comunâl e regjonâl, e che a studiin chest periodi storic, a cjapin la ocasion di visitâ la mostre, che e restarà vierte fintremai a sabide ai 16 di Mai tes zornadis di miercus, vinars e di sabide des 9.00 aes 12.00. La mostre e restarà sierade sabide ai 25 di Avrîl e vinars al Prin di Mai.
Jentrade libare.
Par vê plui informazions o par programâ lis visitis si pues contatâ la operadore dal Sportel intercomunâl pe lenghe furlane, li de sede di Cjase Rinaldi Uarnèl, tes zornadis di miercus e vinars 9.00-12.00, clamant il numar 0432/821613 o ancje mandant une mail ae direzion di pueste l482sportello@libero.it, disint cuale che e je la zornade che si volarès fâ visite ae mostre e lassant un numar par jessi clamâts. 

